
The National Eisteddfod of Wales

40 Parc Tŷ Glas

Llanisien, Caerdydd CF14 5DU

Ffôn/Tel: 029 2076 3777

Ffacs/Fax: 029 2076 3737

www.eisteddfod.org.uk
Swyddog Y Dysgwyr Eisteddfod Genedlaethol Cymru

Graddfa:  £19,998 - £22,730 

Mae hwn yn gyfle i berson brwdfrydig ac egnïol wneud cyfraniad ymarferol i hybu’r iaith Gymraeg. Bydd y Swyddog yn gwasanaethu yr Eisteddfod Genedlaethol, ac yn gyfrifol am drefnu rhaglen o weithgareddau i ddysgwyr ym Maes D yn ystod wythnos yr Eisteddfod.  Byddwch yn cyd-weithio â Chanolfannau Cymraeg i Oedolion yn nalgylch yr Eisteddfod dros y flwyddyn nesaf i ddarparu rhaglen o gyrsiau blasu a gweithgareddau dysgu anffurfiol drwy’r flwyddyn er mwyn annog rhagor o bobl i ddysgu Cymraeg. 

Bydd gofyn gweithio gyda’r nos a, weithiau, dros benwythnosau. Mae’r swydd yn cychwyn  cyn gynted â phosib, ar gytundeb o nawr tan 31 Awst 2012. Disgwylir i’r Swyddog weithio o swyddfa’r Eisteddfod yng Nghaerdydd. I wneud ymholiadau anffurfiol, cysylltwch gydag Elfed Roberts, ar 0845 4090 300 neu drwy e-bostio elfed@eisteddfod.org.uk  

Ceir rhagor o wybodaeth am yr Eisteddfod Genedlaethol ar http://www.eisteddfod.org.uk 
Dyddiad Cau: 30 Mehefin 2011
Dylid llofnodi'r ffurflen gais ar ôl ei llenwi a’i dychwelyd at Elfed Roberts drwy e-bost neu drwy'r post i’r swyddfa yng Nghaerdydd.

Mae’r Eisteddfod Genedlaethol yn ymroddedig i Gyfleoedd Cyfartal.

NODWCH, OS GWELWCH YN DDA, NA CHYDNABYDDIR CEISIADAU AC EITHRIO PAN DDERBYNNIR AMLEN WEDI EI CHYFEIRIO A'I STAMPIO GAN YR YMGEISYDD.  FEL ARFER FE BENODIR I SWYDDI O FEWN 4-6 WYTHNOS WEDI’R DYDDIAD CAU.  GALL YMGEISWYR NA FYDDANT WEDI DERBYN LLYTHYR ERBYN Y DYDDIAD HWNNW RAGDYBIO NAD YW EU CEISIADAU YN CAEL EU HYSTYRIED YMHELLACH AC NA FYDDANT YN DERBYN GOHEBIAETH BELLACH.

Prif Weithredwr / Chief Executive: Elfed Roberts

Eisteddfod Genedlaethol Cymru. Cwmni cyfyngedig drwy warant wedi ei gofrestru yng Nghymru. Rhif Cwmni 5617779. Elusen Gofrestredig 219171.

Eisteddfod Genedlaethol Cymru. A company limited by guarantee, registered in Wales. Company number 5617779. Registered Charity 219171.

Manylion Pellach
Diben y swydd

Bydd y Swyddog yn gwasanaethu’r Eisteddfod Genedlaethol, gan gefnogi’r gweithgareddau i ddysgwyr y Gymraeg cyn, yn ystod ac ar ôl yr Eisteddfod. Bydd y Swyddog hefyd yn trefnu rhaglen o weithgareddau dysgu anffurfiol trwy’r flwyddyn, yn ogystal â hyrwyddo cyrsiau Cymraeg i Oedolion yn ardal yr Eisteddfod, a cheisio denu dysgwyr newydd. 

Yn atebol i: Prif Weithredwr yr Eisteddfod.

Prif Gyfrifoldebau 

Dylech wneud pob ymdrech i sicrhau bod eich cais yn dangos yn glir eich gallu a’ch profiad yn y meysydd isod:
1. Trefnu gweithgareddau dysgwyr Eisteddfod Genedlaethol Cymru mewn cydweithrediad â swyddogion ac Is-Bwyllgor Dysgwyr yr Eisteddfod, gan gynnwys:
a. Trefnu Arddangosfa a rhaglen weithgareddau Maes D (Pabell y Dysgwyr ar Faes yr Eisteddfod);

b. Cynorthwyo gyda threfniadau cystadlaethau Adran y Dysgwyr, gan gynnwys cystadleuaeth Dysgwr y Flwyddyn;

c. Cynorthwyo’r Is-bwyllgor Dysgwyr gyda threfniadau gweithgareddau a drefnir ganddynt cyn ac ar ôl yr Eisteddfod;

d. Marchnata’r Eisteddfod ymhlith dysgwyr y Gymraeg;

2. Cyd-weithio â Chanolfannau Cymraeg i Oedolion yn ardal yr Eisteddfod i ddarparu rhaglen o gyrsiau blasu a gweithgareddau dysgu anffurfiol drwy gydol y flwyddyn er mwyn denu rhagor o bobl i ddysgu Cymraeg ac i ymweld â’r Eisteddfod. 

3. Gwasanaethu Panel Dysgwyr Canolog yr Eisteddfod Genedlaethol

Cyflog

Lleoliad y swydd
Lleolir y swydd yn swyddfa’r Eisteddfod yng Nghaerdydd. 

Manyleb Bersonol

Hanfodol

· gradd gychwynnol a/neu brofiad sylweddol o waith perthnasol

· y gallu i ymdrîn â phobl eraill

· sgiliau cyfathrebu ardderchog yn ysgrifenedig ac ar lafar

· y gallu i siarad ac ysgrifennu’n gwbl rugl yn y Gymraeg a’r Saesneg

· y gallu i drefnu eich gwaith eich hunain

· parodrwydd i weithio gyda’r nos a/neu ar benwythnosau

· y gallu i drefnu cyfarfodydd a digwyddiadau

· gallu defnyddio pecynnau TG, gan gynnwys e-bost a phrosesydd geiriau

· diddordeb cyffredinol yn hyrwyddo’r diwylliant Cymreig a helpu dysgwyr a siaradwyr rhugl i’w werthfawrogi
· trwydded yrru lawn a defnydd o gerbyd
· Manteisiol

· profiad o weithio ym maes Cymraeg i Oedolion, neu brofiad o ddysgu Cymraeg fel ail      iaith mewn ysgol;

· profiad o hyrwyddo a marchnata;

· profiad o reoli prosiectau.

